
   Райондин
администрацияйиъ

25-пи январиъ райадми-
нистрацияйин конференц-залиъ
райондин глава Ярмет Ярметовдин
регьберваликкди райадминис-
трацияйин нубатнан совещание
гъабхьну. Совещаниейиъ райондин
главайин заместителари, райадми-
нистрацияйин отделарин начальни-
кари, райцентрйиин али бязи
идарйирин руководителари иштирак
гъапIну.

Совещание ачмиш апIури, Ярмет
Алиметовичди 25-пи январь
студентарин йигъ вуйиваликан гъапну ва
ихь райондиан душну Дагъустандин ва
уьлкейин жара юрдариъ урхурайи вари
студентариз му йигъ мубарак гъапIну,
дурарихъ урхбаъ ужудар хъуркьувалар
хьуб ккун гъапIну. Хъасин
муниципалитетдин главайи райондиъ
коронавирусдин инфекцияйин
аьгьвалатнакан ктитбан бадали гаф
ЦРБ-йин кIулин духтрин вазифйир
вахтназ тамам апIурайир вуйи
Агамагомед Нурмагомедовдиз тувну.
«Хив райондиъ ковидный отделение
хъябкьбан гьякьнаан,-гъапну
А.Нурмагомедовди,-2021-пи йисан 15-
пи январиъ РД-йин здравоохра-
нениейин министерствойин 126-Л-
нумрайин приказ удубчIвну. Душв
хъябкьрайи арайиъ инфекционный
госпиталиъ 11 кас айи. Дурарикан 5 кас
Дербентдиз, 3 кас Махачкалайиз
гьаъбан мясляаьт гъапIунча, хъа
имбудар хулариъ амбулаторноди сагъ
апIура.

Гьамусяаьтна инфекционный
отделение ремонт дапIну, душваъ
ковидное отделение ачмиш апIбан
бадали серенжемар кьабул апIурача.

Эгер ковидный вакцинацияйикан
улхуруш, Сулейман-Стальский, Хивский
ва Курахский районар бадали
Сулейман-Стальский райондиз
вакцинайин 50 доза хъадапIна.
Дурарикан 10 доза ихь райондиз тувна,
саки 10 доза Курах райондиз, хъа
имбудар Сулейман-Стальский
райондиъ гъузну. Медицинайин
работникарин арайиъ вакцинация
гъабхуз башламиш дапIна. Агьалйирин
арайиъ фуну ксариз, фуну категорияйиз,
швнур касдиз вакцинацияйин рубар
йивуруш аьгъю апIурача».

Совещаниейиин гъулху райондин
администрацияйин главайин
заместитель Агамирзе Гамзабековди
гьамци гъапну: «Налогар уч апIбан
ляхин зяифди айи гъуларин
поселенйирин главйирихъди кIули
гъубшу ич гюрюшдиъ дурари налогар уч
дапIнайиваликан ва налогарин думу пул
тувуз хъуркьну адруваликан ва
багарихьди тувруваликан гъапну. Думу
налогар тувбан натижйириз учу январин
ваз ктабхъиган лигурча ва думу месэла
гележегдиъра гюзчиваликк гъитурча.

ГъуштIларин, Мажвгларин
гъуларин агьалйир штухьди тямин
апIбан жигьатнаан, гьелелиг,
проблемйир ими. Хъа ГъванцIларин ва
Ярккарин гъуларин агьалйир штухьди
тямин апIбан жигьатнаан проблемйир
адар.

ГъванцIилна шид зигбан бадали
проектный ляхнар ккудукIна, дурар
экспертизайиъ а, хъа Яраккна шид

Месэлйир гьял гъапIну,
табшуругъар тувну

зигбан бадали проектно-сметный
документацйир дюзмиш апIури ими.

Ерли метлеб айи рякъяр ремонт
апIбан жигьатнаан учухьна уведомление
хъубкьна. Думу уведомлениейик Хив
райондиз рякъяр ремонт апIбан бадали
6 миллионна 526 агъзур манат жара
дапIнайиваликан дупна, гьаму  сметный
документация гьязур гъапIунча ва
экспертизайи положительный
заключение тувна. Соглашениейиин
къулар зигбалан кьяляхъ конкурсный
ляхнар гъахурча ва ляхнар тамам
апIбахъ, яни ЗахтIарин ва Асккан
Ярккарин гъулариъ рякъяр
асфальтироват апIбахъ хъюгъюрча».

Агамирзе Шабановичди гьацира
райондиъ «Комфортная городская
среда» кIуру проектдин бинайиинди
кIули гъахурайи ляхнариканна жикъи
информация тувну.

Финансарин ва налогарин
отделин начальник Абдулгамид Беговди
2020-пи йисандин натижйириан
райондин консолидированный бюджет
108 процентдин тамам гъапIуваликан,
физический ксарин мутмуйилан ва
жилилан вуйи налогдин, ЕНВД-йин
планар тамам дапIну адруваликан, хъа
родительский платайин план 80
процентдинтIан тамам апIуз дубхьну
адруваликан ва гьаци хьувалин
себебарикан ктитну. Дугъу гьацира
финансовый отдел учрежденйирин
работникариз жаважиб хътапIуз
гьязурди айиваликан, анжагъ
республикайиан финансар хъуркьайиз
ккилигури гъузнайиваликан гъапну.

РОО-йин начальник Назарали
Тарлановди «100 школ» проектдиъ
иштирак апIбан бадали ЦIийи
Фрюгъярин, Гъвандккарин ва Цналарин
гъуларин кьялан уьмуми
образованиейин мектебариъ кIули
гъахурайи гьязурлугъвалин ляхнарикан,
«Точка роста» проект райондиъ уьмриз
кечирмиш апIурайи гьялнакан,
райондин мектебариз кьюб автобус
тувнайиваликан ктитну.

Гъулан мяишатдин отделин кIулин
пишекар Султан Аваевди галин
участокариъ кьюрд кечирмиш апIурайи
мал-къарайиз хьуб мяишатди патлан
алафар хурайиваликан, алафарин
кьитвал арайиз дуфнайиваликан, бязи
мяишатариъ марччарин йихуваларра
духьнайиваликан хабар тувну.

Совещаниейиин гьацира
культурайин, спортдин, жигьиларин
политикайин ва туризмйин отделин
начальник Казбек Казиев,

 ЖКХ-йин, архитектурайин ва
тикилишчивалин отделин начальник
Гаджибала Ибрагимов,
райадминистрацияйин экономикайин,
бицIи предприни-мательствойин ва
инвестицйирин отделин начальник
Гаджибег Рамазанов, «село Хив» гъулан
поселениейин администрацияйин
глава Фахрудин Рамазанов ва жара
юлдшар гъулхну. Дурари ктабхъу
гьяфтайиъ чпи гъапIу ляхнарикан, улихь
дийигънайи месэлйирикан жикъиди
ктитну.

Совещаниейиин гьял гъапIу
месэлйириан Ярмет Ярметовра гъулхну
ва бязи жавабдар ксариз кьатI`и
табшуругъар тувну.

Пресс-центр.

29-пи январиъ райадминистрацияйин актовый залиъ «Хивский район» МО-
йин администрацияйин коллегияйин заседание гъабхьну. Дидин ляхниъ
райондин Собраниейин депутатари, муниципальный райондин гъуларин

поселенйирин главйири ва дурарин заместителари, Хив райондин тешкилатарин
руководителари иштирак гъапIну.

Заседаниейин повесткайик исихъ хъайи месэлйир кайи:
1.Россияйин МВД-йин Хив райондин отдели 2020-пи йисан кIули гъубху

оперативно-служебный ляхнин натижйирикан.
2.«Хивский район» МО-йин аьтрафариин агьалйирин всероссийский

перепись кIули гъабхбаз гьязур хьупан ва перепись кIули гъабхувал тешкил
апIбан гьякьнаан.

Сабпи месэлайиан Россияйин МВД-йин Хив райондин отделин
начальникдин вазифйир вахтназ тамам апIурайир вуйи Рамазан Селимхановди
доклад гъапIну.

Кьюбпи месэлайиан Дербент шагьрин госстатистикайин Хив райондиъ
айи отделин кIулин пишекар-эксперт Руслан Гаджимагомедовди доклад гъапIну.
Му докладдин зиин райадминистрацияйин главайин заместитель Агамирзе
Гамзабеков, райондин глава Ярмет Ярметов. Райадминистрацияйин ляхнарин
управляющий Арсен Рамазанов гъулхну.

Заседаниейиин гьял гъапIу месэлйириан тялукь вуйи къарарар кьабул
гъапIну.

Пресс-центр.

«Хивский район» МО-йин
администрацияйин коллегияйин

заседаниейин гьякьнаан мялумат

29-пи январиъ райадминистрацияйин
актовый залиъ ургубпи ражари дих
дапIнайи «Хивский район» МО-йин
депутатарин Собраниейин йирхьубпи
сессия гъабхьну.

Сессия муниципальный райондин
депутатарин Собраниейин председатель
Садик Исрафиловди ачмиш гъапIну ва
кIулира гъубхну.

Сессияйин йигъандин повесткайик
исихъ хъайи месэлйир кайи:

1.Россияйин МВД-йин Хив райондиъ
айи отдели 2020-пи йисан кIули гъубху
оперативно-служебный ляхнин
натижйирикан;

2.«Хивский район» муниципальный
образованиейин 2021-пи йисаз ва 2022-
2023-пи йисарин плановый периоддиз вуйи
бюджет кьабул апIбан гьякьнаан 2020-пи
йисан 28-пи декабриъ «Хивский район»

муниципальный образованиейин депутатарин Собраниейи кьабул дапIнайи
5/1-нумрайин къарарик дигиш`валар ва аьлавйир капIбан гьякьнаан;

Ургубпи ражари дих дапIнайи «Хивский район»
МО-йин депутатарин Собраниейин йирхьубпи

сессияйин гьякьнаан мялумат

(Аьхир 2-пи машнаъ)

ДАССР-ин 100 йис тамам хьупаз тялукь вудиУргубпи ражари дих дапIнайи «Хивский район»
МО-йин депутатарин Собраниейин йирхьубпи

сессияйин гьякьнаан мялумат
22-пи январиъ райондин культурно-досуговый центрйин актовый залиъ

Дагъустандин АССР тешкил гъапIхъанмина 100 йис тамам хьупаз тялукь
дапIнайи шад мярака кIули
гъубшну.

Мярака «Хив» ччвур
али фольклорно-
хореографический сводный
ансамблйин коллективди
мяълийир апIбалан ккебгъну.
Хъасин райондин агьалйир
Дагъустан АССР-ин 100
йисандин юбилей тебрик
апIбан бадали «Хивский
район» МО-йин
администрацияйин глава
Ярмет Ярметовдиз гаф
тувну. Дугъу чан улхбариъ
къайд гъапIиганси,
Дагъустан Республикайин
Главайин вазифйир вахтназ
тамам апIурайир вуйи
Сергей Меликовдин
указдиинди 2021-пи йис
ДАССР тешкил гъапIхъан-
мина 100 йис тамам хьупан
йис вуди мялум дапIна.
Гьаци вуйиган райондиъ цци

кIули гъахру саки вари серенжемар Дагъустандин 100 йисандин юбилейиз
тялукьдар шулу.

Ярмет Алиметовичди Дагъустан АССР тешкил апIбак лайикьлу пай киву
ихь районагьлийирикан, Ватандин Аьхю дявдиз ихь райондиан гъуху саки
1800 касди улупу гьунарарикан ва гьамусяаьтна райондиъ кIули гъягъюрайи
экономикайинна социальный ляхнарикан ктитну ва райондин вари агьалйириз
Дагъустандин АССР-ин 100 йис тамам хьупан машквар мубарак гъапIну,
варидарихъ мюгькам сагъ`вал, ярхи уьмур, лянариъ хъуркьувалар хьуб ккун
гъапIну.

Шадвалин мяракайиин райадминистрацияйин глава Ярмет Алиметовичди
чпин ляхнин вазифйир намуслувалиинди тамам апIурайи саб жерге
гъуллугъчйириз ДАССР-ин 100 йисандин юбилейихъдира аьлакьалу вуди
«Хивский район» МО-йин администрацияйин терефнаан Гьюрматнан грамотйир,
кьиматлу пешкешар тувну ва дурариз наградйир мубарак гъапIну.

Хъасин ДАССР-ин тарихдикан райондин дишагьлийирин Советдин
председатель Зумрия Сеидахмедовайи доклад гъапIну.

Докладдилан кьяляхъ райондин культурайин маканарин гъуллугъчйири
зализ уч духьнайидариз Дагъустандикан, Ватандикан, халкьарин дустваликан
вуйи шиърар гъурхну, мяълийир тамам гъапIну ва сценкйир улупну.

ДАССР-ин 100 йисаз тялукь вуйи серенжемдиъ райондин библиотекайин
гъуллугъчйири китабарин выставка, райондин искусствйирин мектебдиъ
урхурайидари гъизигу шикларин стенд дюзмиш дапIнайи, хъа райондин
историко-краеведческий музейин работникари рякъру йишвариин жюрбежюр
экспонатар дивнайи.

Р.Балабеков.

Шад мярака

Гьамусяаьтна райондин мектебариъ ДАССР тешкил гъапIхъанмина 100
йис тамам хьупаз тялукь дапIнайи серенжемар кIули гъягъюра.

Гьамци, РД-
йин образованиейин
ва илимдин
министерствойи ва
м уници п аль ный
образованиейин
администрацияйи
у л у п н а й и
с е р е н ж е м а р и н
пландин бинайиин-
ди райондин 2-11-пи
классариъ урхура-
йидари «ДАССР
тешкил апIуб» ччвур
али тотальный дик-
тант гъибикIну.

«Дагъустандин
АССР тешкил гъапI-
хъанмина варж йис
кечирмиш хьувал

тарихдиъ важиблу вахт ву. Дагъус-тандин аьсрин вахт, гьелбетда, асантуб
гъабхьундар. Ухьу чп`ин дамагъ апIру, кIваина хру ва чпкан фикир апIру, аьхю
шулайи наслихьна тувру ляхнарра цIидар адар. Тарих аьгъювалар ва тербия
тувбан диб дубхьну ккунду.

Мицисдар серенжемар кIули гъахували жигьил наслин аьгъюваларин ва
рюгьлувалин культурайин дережа за апIбаъ важиблу роль уйнамиш апIура»,-
гъапну РОО-йин начальник Назарали Тарлановди.

Му акцияйиъ райондин вари мектебариъ урхурайидари иштирак гъапIну.
Пресс-центр.

Школьникари тотальный
диктант гъибикIну

Дагъустандин
х у д о ж н и к а р и н
союздин выставкйир
гъахру залиъ 15-пи
январилан 30-пи
я н в а р и з к ь а н
« Д а г ъ у с т а н д и н
булагъар» ччвур
алди декоративно-
прикладной ва
изобразительный
и с к у с с т в о й и н
и т о г о в ы й
республиканский
выставка кIули
гъубшну. Думу
выставка ДАССР-ин
100 йисандин юбиле-
йиз тялукь дапIнайиб
вуйи.

Выставкайиъ
Хив райондин делегацияйира иштирак гъапIну. Думу выставкайиъ ихь райондин
дишагьлийири гъурху халачйир ва халачйирин изделйир, атIнар ва жара
шейъар улупну.

Зиихъ кудухнайи изделйир муниципальный, республикайин, региональный
дережйириъ кIули гъушу выставкйириъ сабшвнубан улупдар ву.

Выставкайиъ иштирак апIбаан ва Россияйин халкьарин культура ва
аьдатар артмиш апIбак лайикьлу пай кивбаан ЦТКНР-ин директор Альбина
Абдурахмановайиз выставкайин жюрийи Диплом тувну.

Пресс-центр.

Выставкайиъ иштирак гъапIну

21-пи январиъ Хиварин гъулан Манаф Шамхаловдин ччвурнахъ хъайи
кьялан уьмуми образованиейин мектебдин аьхю классариъ урхурайи баяр-
шубарихъди Хив райондин прокурорин заместитель Ямудин Исмаилов ва
центральный райондин больницайин духтир-нарколог Нияз Платов гюрюшмиш
гъахьну.

Гюрюш ачмиш гъапIу му мектебдин завуч Рауф Ахмедовди мектебдиъ
кIули гъахурайи серенжемарикан, думу серенжемари баяр-шубарин
аьгъювалар за апIбаз, дурар тербияламиш апIбаз хайлин кюмек туврайиваликан
гъапну.

Хъасин гюрюшдиин гъулху райондин прокурорин заместитель Ямудин
Исмаиловди райондиъ бязи ксари наркотикар ишлемиш апIурайиваликан,
наркотикар къанунсузди масу туврайиваликан, саспи наркоманари наинки чпи
наркотикар ишлемиш апIурайиваликан, гьацира му ляхнихьна жарадарра жалб
апIурайиваликан гъапну. Дугъу къайд гъапIиганси, 2020-пи йисан райондиъ
къанунсузди наркотикар ишлемиш апIурайи ва масу туврайи ксарилан 12
уголовный делойир регистрация дапIнайи.

Мектебдиъ урхурайидарин улихь гъулху духтир-нарколог Нияз Платовди
Хив райондиъ 18 йисахьнакьан вуйи яшнаъ айидарикан наркотикар ишлемиш
апIуради больницайиъ регистрация дапIнайидар адруваликан, чпи гъагъиди
иццурайи бязи ксариз дурарин иццрушин яваш апIбан бадали наркотикар кайи
дармнар туврайиваликан гъапну. «Учу кми-кмиди гъулариз гъягъюрача,
живанари, жигьилари наркотикар ишлемиш апIураш ахтармиш апIурача,
дурарихъди профилактикайин серенжемар кIули гъахурача,-аьлава гъапIну
дугъу. Нияз Платовди наркотикар ишлемиш апIували инсанарин сагъламвализ
фициб тясир апIураш ктитну.

Пресс-центр.

Наркотикарин зарарнакан ктитну

(Эвел 1-пи машнаъ)
3.«Хивский район» муници-

пальный образованиейи местный
метлеб айи месэлйир гьял апIбан
кIул`инди полномочйир 2021-пи йисан
«Хивский район» муниципальный
образованиейин гъуларин поселен-

йирин администрацйирихьна тувбан
Соглашенйир тасдикь апIбан
гьякьнаан;

4.Гъуларин поселенйирин
агьалйир культурайин маканарин
услугйирихьди тямин апIбан ва

дурарин досуг тешкил апIбан
полномочйирин саб пай гъуларин
поселенйирихьан муниципальный
райондин дережайиина кьабул
апIбакан;

5.«Хивский район» муници-
пальный образованиейин градостро-
ительный проектированиейин ерли
нормативар тасдикь апIбакан;

6.«Хивский район» муници-
пальный образованиейин аьтрафар
благоустроит апIбан нормйир ва
къайдйир тасдикь апIбакан.

Сабпи месэлайиан Россияйин
МВД-йин Хив райондин отделин
начальникдин вазифйир вахтназ
тамам апIурайир вуйи Рамазан
Селимхановди доклад гъапIну.

Кьюбпи месэлайиан муници-
пальный райондин администрацияйин
налогарин ва финансарин отделин
начальник Абдулгамид Беговди
доклад гъапIну.

Шубубпи, юкьубпи, хьубпи,
йирхьубпи месэлйириан райадми-
нистрацияйин юрист Аслан Исаевди
докладар гъапIну.

Сессияйиин вари депутатари
рейсабвалиинди сесер тувбиинди
сессияйиин гьял гъапIу месэлйириан
тялукь вуйи къарарар кьабул гъапIну.

Пресс-центр.

недействительным.

ООО «Газпром межрегионгаз Махачкала»
напоминает, что потребителям, имеющим
задолженность за потребленный газ за 2020 год,
необходимо срочно погасить её!

Оплату необходимо произвести до 10 числа
любым удобным способом: через кассы
абонентской службы или с помощью
дистанционных сервисов «Мой Газ», «Сбербанк-
онлайн».

Неоплата или неполная оплата потребленного
газа в течение двух месяцев является основанием
для приостановления газоснабжения. У некоторых
злостных неплательщиков сумма долга за газ
исчисляется десятками и сотнями тысяч рублей.
Для разъяснений по суммам задолженности
необходимо без промедлений обращаться в
абонентский пункт по месту жительства и написать
заявление.

Не копите долги и совершайте все расчёты
вовремя!

Справка:
Единый номер «горячей линии» компании

«Гэзпром межрегионгаз Махачкала» - 8-800-200-98-
04, по которому можно узнать сумму вашей
задолженности за газ, назвав номер лицевого
счёта.

В соответствии с действующим
законодательством абонент обязан вносить
плату за газ до 10 числа месяца.

Заплатить за газ можно:
-в «Личном кабинете абонента» на сайте

www.mkala-mrg.ru или скачав мобильную версию
«Мой ГАЗ» на свой гаджет;

-в районных и городских абонентских службах
(адреса и телефоны на сайте www.mkala-mrg.ru
или можно узнать позвонив на «горячую линию»).

Оплатите за газ!

ночь день ночь день ночь день ночь день ночь день ночь день ночь день

Облачность

Осадки

Атмосферное давление, 
мм.рт.ст.

683 682 683 680 682 682 681 679 680 676 682 682 678 678

Температура воздуха, ̊̊С -2 +10 +6 +15 +3 +14 +2 +13 +2 +12 +2 +3 +4 +8

Влажность воздуха, % 73 43 38 30 58 34 60 38 61 39 98 96 56 59

З Ю-В З В З В З В Ю-З Ю-В Ю Ю-В З Ю

1 2 1 1 1 1 1 1 1 1 1 3 4 1
Ветер м/с

Погода на неделю
01 февраля 02 февраля 03 февраля 04 февраля 05 февраля 06 февраля 07 февраля

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама . (12+)

18-00 "Беседы о религии"  (6+)
18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)

19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

ПЯТНИЦА 05.02.2021

СУББОТА 06.02.2021

ВТОРНИК 02.02.2021

СРЕДА 03.02.2021

ЧЕТВЕРГ 04.02.2021

ПРОГРАММА ПЕРЕДАЧ 
ХИВСКОГО ТЕЛЕВИДЕНИЯ

ПОНЕДЕЛЬНИК 01.02.2021


